
   
  
 

 

 
 

Pohjoissaamenkielinen käännös 
 

Nr 1380 
 

Stáhtaráđi ásahus 
Meahciráđđehusas 

Addojuvvon Helssegis juovlamánu 30. beaivve 2004 
————— 

 
Stáhtaráđi mearrádusa mielde, mii lea dahkkojuvvon Eana- ja meahccedoalloministeriija 

árvalusa vuođul, mearriduvvo Meahciráđđehusa birra juovlamánu 30. beaivve addojuvvon 
lága (1378/2004) vuođul: 
 

1 § 

Stivra 

Meahciráđđehusa stivrras leat uhcimustá 
vihtta ja eanemustá čieža lahtu. Stáhtaráđđi 
nammada stivrra lahtuid ja mearrida lahtuin 
ovtta ságadoallin ja ovtta várreságadoallin. 

Stivrra lahtus galgá leat Meahciráđđehusa 
doaibmasuorggi, fitnodatekonomiija dahje 
guovlluguovdasaš gažaldagaid áššedovda-
muš. Lahttu galgá leat gilvalandili gáibidan 
vuogi mielde sorjjasmeahttun. 

Stivrra lahtuin okta mearriduvvo Meahci-
ráđđehusa bargoveaga joavkkustis evttohan 
olbmuin, okta Eana- ja meahccedoallo-
ministeriijas, okta Birasministeriijas ja okta 
Sámi leanas. 
 

2 § 

Stivrra barggut 

Meahciráđđehusa birra addojuvvon lága 
(1378/2004) 16 §:a 3 momeanttas mearri-
duvvon áššiid lassin ja 10 §:a 2 momeanttas 
mearriduvvon spiehkastagaiguin stivra dikšu 
bargguid, maid birra mearriduvvo  stáhta  fit-
nodatlágádusaid birra addojuvvon lága 
(1185/2002), maŋŋelis fitnodatlágádusláhka, 
10 §:a 1 ja 2 momeanttas. Dasa lassin stivra 

1) mearrida fitnodatdoaibmama hadde-
mearrideami prinsihpain ja haddemearri-
deapmái guoskevaš mearridanválddi geava-
heamis; 

2) mearrida fitnodatdoaibmama álgga-
heamis ja loahpaheamis. 

3) mearrida Meahciráđđehusa almmolaš 
hálddahusbargguide ja daid ruhtadeapmái 
guoskevaš soahpamušaid prinsihpain, dan 
maŋŋá go lea ožžon almmolaš hálddahus-
bargguid ovttadaga árvalusa; 

4) mearrida fitnodatlágáduslága 3 §:a 2 
momeanttas oaivvilduvvon ossosiid, osolaš-
vuođaid dahje lahttuvuođaid háhkamii ja 
luohpadeapmái guoskevaš árvalusa dahka-
mis; 

5) mearrida Meahciráđđehusa birra addo-
juvvon lága 17 §:s oaivvilduvvon dáhkádusa 
addimis; 

6) mearrida 7 §:s oaivvilduvvon Meahci-
ráđđehusa cealkámušain; 

7) mearrida Meahciráđđehusa doaimma 
siskkáldas bearráigeahččamis ja riskkaid 
hálddašeamis; 

8) mearrida beaivválaš jođiheaddji bargui 
guoskevaš soahpamuša eavttuin; 

9) mearrida beaivválaš jođiheaddji sadjá-
saččain; 

10) mearrida álgaga dahkamis Eana- ja 
meahccedoalloministeriijai beaivválaš jođi-
headdji eretcealkimis; ja 

11) gieđahallá ja mearrida Meahciráđđe-
husa dáfus buot viidátváikkuheaddji dahje 
prinsihpalaččat dehálaš áššiid. 

 
3 § 

Mearrádusdahkan stivrras 

Stivra čoahkkana ságadoalli, dahje jos son 
lea eastašuvvan, várreságadoalli bovdehusa 
vuođul. 

Stivra lea mearridanválddálaš, go sága-
doalli dahje várreságadoalli ja uhcimustá 
bealli eará lahtuin leat báikki alde. 

Stivrra mearrádusat dahkkojuvvojit ovtta-
geardán jienaid eanetloguin. Jos jienat man-
net dássálagaid, de mearrádussan šaddá dat 
oaivil, man čoahkkima ságadoalli lea guotti-
han. 

Stivra lahtus lea vuoigatvuohta oažžut 
merkejuvvot iežas sierraoaivila beavdegirjái. 

Stivra addá dárkilet mearrádusaid ášši gie-
đahallamis stivrras. 

 
4 § 

Mávssut 

Eana- ja meahccedoalloministeriija mearri-
da stivrra lahtuid ja ruhtadoallodárkkis-
teaddjiid mávssuid. 
 

5 § 

Beaivválaš jođiheaddji 

Meahciráđđehusa birra addojuvvon  lága 
10 §:a 3 momeanttas mearriduvvon spiehkas-
tagaiguin beaivválaš jođiheaddji dikšu barg-
guid, maid birra mearriduvvo fitnodat-
lágáduslága 11 §:s. 

Beaivválaš jođiheaddjis lea oaivehoavdda 
árvonamma. 
 

6 § 

Dohkálašvuođagáibádusat 

Beaivválaš jođiheaddjis gáibiduvvo dán 
bargui heivvolaš bajit allaskuvladutkkus, fit-
nodatekonomiija ja Meahciráđđehusa doaib-
masuorggi dovdamuš, jođihanhárjánupmi ja 

beaivválaš eallimis čájehuvvon jođihanmáht-
tu. 

Luondobálvalushoavddas gáibiduvvo vir-
gái heivvolaš bajit allaskuvladutkkus, son 
galgá leat hárjánan almmolaš hálddahus-
bargguid ovttadahkii gullevaš bargguide ja 
sus galgá leat jođihanhárjánupmi ja beaiv-
válaš eallimis čájehuvvon jođihanmáhttu. 

Meahccehoavddas gáibiduvvo virgái heiv-
volaš bajit allaskuvladutkkus ja hárjánupmi 
meahcceáššiide. 

Meahciráđđehusa virggiide gáibiduvvo ah-
te áššáigullevaš olmmoš lea ovddit doaim-
maidisguin čájehan dakkár dáidduid ja máhtu 
ahte bastá bures dikšut iežas virggi. 
 
 

7 § 

Nammadeapmi 

Beaivválaš hoavdda nammadeamis mearri-
duvvo Meahciráđđehusa birra addojuvvon 
lágas. Ovdal nammadeami áššis galgá bivdo-
juvvot Meahciráđđehusa cealkámuš. 

Luondobálvalushoavdda virgái nammada 
stáhtaráđđi Birasministeriija árvalusa vuođul. 
Ovdal nammadeami áššis galgá bivdojuvvot 
sihke Eana- ja meahccedoalloministeriija ja 
Meahciráđđehusa cealkámuš. 

Meahccehoavdda virgái nammada Eana- ja 
meahccedoalloministeriija. Ovdal namma-
deami áššis galgá bivdojuvvot Meahciráđđe-
husa cealkámuš. 
 

8 § 

Ráđđádallangottit 

Eana- ja meahccedoalloministeriija ásaha 
golmma jahkái hávil ráđđádallangottiid Sámi 
leana ja Oulu leana ja Davvi-Gárjila eana-
gotti guovlluide. Guđege ráđđádallangoddái 
gullet Eana- ja meahccedoalloministeriija 
mearridan ságadoalli, várreságadoalli ja ovc-
ci eará lahtu, main guđesge lea várrelahttu. 
Ráđđádallangotti lahtut galget ovddastit 
máŋggabealagit guovllu olbmuid, vuovde-
doalu, ealáhuseallima, birassuodjalusa ja 
álbmotorganisašuvnnaid. Ovdal ráđđádallan-
gottiid ásaheami Eana- ja meahccedoallo-
ministeriija bivdá ovdalis máinnašuvvon lea-

naid leanaráđđehusain ja áššáigullevaš eana-
gottiid lihtuin cealkámušaid daid olbmuid 
birra, geat válljejuvvojit ráđđádallangottiide. 

Ráđđádallangottiid bargun lea: 
1) addit Meahciráđđehussii cealkámušaid 

mearkkašahtti, stáhta eana- ja čáhceguovlluid 
geavaheapmái guoskevaš áššiin; ja 

2) dahkat Meahciráđđehussii álgagiid báik-
kálaš olbmuid sajádaga vuhtiiváldin dihte ja 
doaimmaid oktiiheivehan dihte Meahciráđđe-
husa doaimma plánedettiin. 

 
9 § 

Ovttasbargojoavkkut 

Meahciráđđehus sáhttá ásahit sámiid ruovt-
tuguvlui ovttasbargojoavkkuid, maidda gullet 
Meahciráđđehusa ja guovllu olbmuid ovd-
dasteaddjit. 

10 § 

Fápmuiboahtin- ja sirdašuvvannnuolggadu-
sat 

Dát ásahus boahtá fápmui ođđajagimánu 1. 
beaivve 2005. 

Ovdal dán ásahusa fápmuiboahtima ása-
huvvon guovlluguovdasaš ráđđádallangottit 
jotket doaimmaset iežaset doaibmabaji lohp-
pii. 

Dat mii eará sajis mearriduvvo Meahci-
ráđđehusa luonddusuodjalanbargguid dikšu 
ovttadaga hoavdda virggis, guoská ásahusa 
fápmuiboahtima maŋŋá Meahciráđđehusa 
almmolaš hálddahusbargguid ovttadaga 
hoavdda virgái. 

Ovdal dán ásahusa fápmuiboahtima sáhttá 
álgit dan ollašuhttima gáibidan doaibma-
bijuide. 

Helssegis juovlamánu 30. beaivve 2004 

 
Eana- ja meahccedoalloministtar Juha Korkeaoja 

 
 
 

Ráđđehusráđđi Matti Setälä 
 
 

25


